
Самоил Малчески
Македонија

СЕ ДРУЖИМЕ СО ВИТЕЗИТЕ И ЛАЖЛИВЦИТЕ

Меѓу логичките задачи голема популарност имаат задачите за вите-
зите и лажливците. Една од причините за попоуларноста на овие задачи е
тоа што за нивно решавање не се потребни големи математички предзнае-
ња, т.е. потребно е само правилно заклучување. Во следните разгледувања
ќе се осврнеме на неколку задачи поврзани со витезите и лажливците, т.е.
со групи луѓе едни од кои секогаш ја говорат вистината, а други секогаш
лажат.

1. Околу тркалезна маса седат 33 луѓе. Секој од нив или секогаш лаже
или секогаш ја говори вистината. Секој од нив изјавил: „Сите десет
луѓе десно од мене се лажливци“. Колку лажливци седат на масата?
Решение. Не е можно сите да се лажливци, бидејќи тогаш првиот од
11 луѓе кои седат еден до друг ќе даде точен исказ, што противречи на
тоа дека е лажливец. Сега, ако тргнеме од еден од оние кои говорат
вистина (да го означиме како прв), тогаш 10 луѓе десно од него се
лажливци. Потоа мора да седи човек кој говори вистина (во спротивно
првиот лажливец би дал точен исказ), па повторно имаме 10 лажлив-
ци, па човек кој говори вистина и на крајот уште 10 лажливци. Значи,
на масата седат 30 лажливци и 3 вистинољупци.

2. Околу тркалезна маса седат 10 луѓе, витези и лажливци. Секој од нив
рекол: „Двата мои соседи се лажливци.“ Колку витези има меѓу овие
десет луќе ако витезите секогаш ја кажуваат вистината, а лажливците
секогаш лажат?
Решение. Не може да се повеќе од 5 витези, бидејќи тогаш некои два
витези ќе бидат соседи, па изјавата на некој витез ќе биде лажна. Мо-
же да се 5 витези, во случај кога на масата наизменично седат витези и
лажливци.
На масата не може да се помалку од 4 витези, бидејќи тогаш на некое
место ќе има последователно три лажливци, па изјавата на средниот
ќе биде вистините. Точно 4 може да бидат, на пример, ако поредокот
околу масата е ВЛЛВЛЛВЛВЛ или ВЛЛВЛВЛЛВЛ.

3. Околу тркалезна маса седат седум луѓе, меѓу кои има лажливци, кои
секогаш лажат, и витези, кои секогаш ја говорат вистината. Првиот
човек му рекол на вториот: „Ти си лажливец“. Вториот истото му го
рекол на третиот, третиот на четвртиот, четвртиот на петтиот, петтиот
на шестиот и шестиот на седмиот. Што му рекол седмиот на првиот?
Решение. Седмиот му рекол на првиот: „Ти си витез“.
Ако првиот е лажливец, тогаш врз основа на неговата вториот е витез,
па третиот е лажливец, четвртиот е витез, петтиот е лажливец, шести-
от е витез, седмиот е лажливец. Бидејќи и првиот е лажливец, седмиот
морал да каже: „Ти си витез“.
Ако првиот е витез, тогаш вториот е лажливец, третиот е витез, четвр-
тиот е лажливец, петтиот е витез, шестиот е лажливец, седмиот е ви-
тез. Сега, бидејќи првиот е витез, седмиот морал да каже: „Ти си ви-
тез“.

4. Во собата се наоѓаат неколку луѓе. Секој од нив е или лажливец (кој
секогаш лаже) или витез (кој секогаш ја говори вистината). Од собата
се слушнале неколку гласови:
Прв глас. Во собата има најмногу тројца. Сите сме лажливци.
Втор глас. Во собата има најмногу четворица. Не сме сите лажливци.
Трет глас. Во собата има петмина. Тројца се лажливци.
Дали во собата има повеќе лажливци или витези?
Решение. Првиот глас е на лажливец, бидејќи како витез не може да
каже: „Сите сме лажливци.“ Според тоа, не е точен и неговиот прв
исказ. Значи, во собата има повеќе од тројца.
Вториот глас е на витез, бидејќи неговиот втор исказ е точен. Значи,
точен е и неговиот првт исказ. Значи, во собата нема повеќе од четво-
рица. Ако се земе и првиот исказ на првиот човек, заклучуваме дека
во собата има точно четворица.
Третиот глас е на лажливец, бидејќи неговиот прв исказ не е точен.
Тогаш не е точен и неговиот втор исказ (дека има тројца лажливци).
Значи, во собата има двајца лажливци и двајца витези.

5. На една забава имало 200 гости. Секој од нив секогаш говори вистина
(вистинолубец), или секогаш лаже (лажливец). По свечената вечера
120 гости ја напуштиле забавата. Тие забавата ја напуштале еден по
еден и секој од нив ја дал следнава изјава: „Меѓу оние кои останаа на
забавата има повеќе лажливци, отколку вистинољубци.“ Колку лаж-

ливци имало на забавата?
Решение. Ќе докажеме дека на забавата има еднаков број на лажлив-
ци и вистинољубци. Нека a е бројот на лажливците. Тогаш бројот на
вистинољубците е b , при што важи 200a b  .
Прво ќе докажеме дека b a . Нека претпоставиме дека b a . Би-
дејќи a b е парен број, мора да е 2b a  . Во тој случај забавата
можеле да ја напуштаат само лажливци. Но, по претпоставка тие не се
повеќе од половина, што противречи на условот на задачата.
Слично се докажува дека b a . Имено, ако a b , тогаш 2a b  , па
забавата можеле да ја напуштаат само вистинољупци. Но, по претпо-
ставка тие не се повеќе од половина, што противречи на условот на
задачата.
Од b a и b a , следува a b , т.е. на забавата има еднаков број
лажливци и вистинољубци, што значи дека има 100 лажливци.

6. На еден симпозиум учествувале 100 луѓе – хемичари и алхемичари.
Познато е дека хемичарите секогаш ја говорат вистината, а алхемича-
рите секогаш лажат. На секој од нив му е поставено прашањето: „Ако
не те сметаме тебе, дали меѓу преостанатите има повеќе хемичари или
алхемичари“. Кога првите 51 испитаници дале одговор дека има по-
веќе алхемичари, анкетирањето е прекинато. Колку хемичари имало
меѓу учесниците на симпозиумот?
Решение. Ако меѓу присутните има повеќе хемичари (барем 51),
тогаш меѓу анкетираните ќе има барем еден кој мора да одговорил
дека има повеќе хемичари. Ако има повеќе алхемичари (барем 51),
тогаш меѓу анкетираните ќе има барем еден кој мора да одговорил
дека има повеќе хемичари. Значи, на симпозиумот има 50 хемичари и
59 алхемичари.

7. На еден остров живеат лажливци и витези (лажливците секогаш ла-
жат, а витезите секогаш ја говорат вистината). Еден ден се состанале
12 островјани. Двајца од нив рекле: „Точно двајца од нас дванаесетте
се лажливци“. Други четворица рекле: „Точно четворица од нас двана-
есетте се лажливци“. Преостанатите шест рекле: „Точно шестмина од
нас дванаесетте се лажливци“.
Колку лажливци имало на овој состанок?
Решение. Најмногу една од трите реченици може да е точна, бидејќи
секои две се противречни една на друга. Можно е сите три реченици

да се неточни, односно на состанокот да имало 12 лажливци.
Ако е првата реченица точна, тогаш вкупниот број витези треба да е
10, па значи, покрај овие двајца, треба да има уште витези. Но, тогаш
и нивните изјави треба да се точни, што не е случај.
На ист начин заклучуваме дека и втората реченица не е точна, бидејќи
тоа би значело дека треба да имаме уште неколку изјави точни.
Третата реченица можеле да ја кажат шест витези, при што преоста-
натите шестмина ќе се лажливци, па затоа нивните шест изјави нема
да се точни, а тие ги кажале првите две решеници.

8. Џентлмените секогаш им ја говорат вистината на своите познаници, а
луѓето кои не ги познаваат секогаш ги лажат. Во едно друштво од 50
џентлмени секој на секого од преостанатите му кажал една од след-
ниве две реченици: „Во ова друштво јас имам парен број познаници“
или „Во ова друштво јас имам непарен број познаници“. Дали е мож-
но првата реченица да е изговорена 2025 пати?
Решение. За секој џентлмен збирот на неговите познаници и непозна-
ници е еднаков на 49. Тоа значи дека ако некој има непарен број поз-
наници, тој има парен број непознаници и обратно. Ако џентлменот
има парен број познаници, тој првата реченица ја изговара парен број
пати (бидејќи само нив има ја изговара првата реченица). Ако има
непарен број познаници, тој на познаниците им ја изговара втората
реченица, а на непознаниците (чиј број е парен) им ја изговара првата
реченица. Значи, и во двата случаи првата реченица е изговорена па-
рен број пати, што значи дека секој џентлмен првата реченица ја
изговорил парен број пати, без разлика колку познаници има. Според
тоа, сите заедно првата реченица ја изговориле парен број пати, па
затоа не е можно да е изговорена 2025 пати.

9. На островот на лажливците и витезите постојат четири фудбалски
екипи: АХА, ЕХЕ, ОХО и УХУ. Во анкетата на секој островјанин му
се поставени четири прашања:
1) Дали навиваш за АХА?
2) Дали навиваш за ЕХЕ?
3) Дали навиваш за ОХО?
4) Дали навиваш за УХУ?
Според одговорите на анкетата, процентите на навивачите за оддел-
ната екипа се:

АХА: 40%,
ЕХЕ: 70%,
ОХО: 50%,
УХУ: 0%.
Колку остројани навистина навиваат за АХА?
Решение. Според условот на задачата никој не се изјаснил како
навивач за екипата УХУ. Оттука следува дека сите лажливци навиваат
за екупата УХУ, а секој витез навива за некоја од другите три екипи.
Ако во анкетата секој жител на островот одговорил со ДА точно ед-
наш, тогаш збирот на процентите на гласовите за трите екипи би бил
100%. Меѓутоа секој лажливец три пати рекол ДА, па затоа
(40 50 70 100)% 100%    е еднакво на двократниот процент на
лажливците на островот. Според тоа, 30% од жителите на островот се
лажливци и во секоја од трите екипи се 30% повеќе гласови од вис-
тинскиот процент на навивачите.
Екипата АХА има само 40 30 10%  навивачи.

10. Педесет луѓе седат околу тркалезна маса.
а) Дали меѓу нив сигурно има едно лице кое седи меѓу две лица од ист
пол?
б) Дали меѓу нив може да постојат две такви лица?
Решение. а) Нека претпоставиме дека такво лице не постои. Тогаш
околу масата луѓето се разместени така што секои две лица со од ист
пол ...ЖЖММЖЖММЖЖММ... Ако сега од масата стане секое второ
лице, на масата ќе останат 25 лица при што распоредот ќе биде
...ЖМЖМЖМ... Последното противречи на факгот дека на масата
останаа непарен број лица, кои треба да се распределени во парови.
Од добиената противречност следува меѓу седнатие 50 луѓе сигурно
има едно лице кое седи меѓу две лица од ист пол.
б) Нека еден маж, да кажеме го ставиме да седи меѓу две жени
(Слично е и ако ставиме жена да седи меѓу двајца мажи.) Ако не по-
стои уште едно лице лице кај кое двата соседи се од ист пол, тогаш и
од левата и од десната страна на се по две жени. Ако мажот ста-
не од масата, остануваат 49 лица. Ако меѓу нив не постои уште едно
лице со два соседи од ист пол, тогаш распоредот мора да е таков што
ќе се менуваат парови соседи од ист пол. Последното не е можно,
бидејќи имаме непарен број лица.
Нека мажот е меѓу двајца мажи и (или жена меѓу две жени).

A

Ако не постои уште едно лице со два соседи од ист пол, тогаш по
станувањето од масата на лицата , преостанатите 47 лица мора
да се распоредени така што ќе се менуваат парови соседи од ист пол.
Последното противречи на тоа што имаме непарен број лица.
Конечно, од горните разгледувања следува дека меѓу седнатите 50
луѓе може да има две лица секое од кои седи меѓу лица од иста пол.

, ,A B C


